“23.1 Usabal. Industria-garapen berria” azpiesparrua.
Sailkatzea lurzoru urbanizaezin gisara, orain hiri lurzoru modura sailkatutako lursaila, eta “23. Usabal. Industrialdea 2” eremutik kanpo uztea, honen mugak egokituz. 
19.1 “San Blaseko etxeak” eta 19.1.1 “San Blas etxeen zatia”
Kontuan hartuz nola lurzoru urbanizaezin gisara sailkatu asmo dagoela “23.1 Usabal. Industria-garapen berria” azpiesparrua, "19.1.1 San Blas etxeen zatia” azpiesparrua desagertzea eta 19.1 “San Blaseko etxeak” lurzoru urbanizaezin gisara sailkatzea; eta erabaki horietara, “19. San Blas” eremuaren mugak egokitzea.

“19.2 Zumain” azpiesparruko lursaila.
Sailkatzea lurzoru urbanizaezin gisara, orain sektorizatu gabeko lurzoru urbanizagarri modura sailkatutako lursaila; eta erabaki horretara, “19. San Blas” eremuaren mugak egokitzea.

14.4 “Elkano kalea”
Proposatutako etxebizitza garapenaren gauzatzea dela eta, soilik azpieremu honek osatutako jarduketa integratu eremua eta exekuzio unitatea aurreikustea, indarrean dagoen planeamenduan “23.1 Usabal. Industria garapen berria” eta 19.1.1 “San Blas etxeen zatia” azpieremuekin duen lotura ezabatuz.
“11.1 San Esteban. Bizitegi-garapen berria” azpiesparrua
*
Irizpide formalak: 

-
Egiturazko antolamendua Plan Orokorraren Berrikuspen Partzialean zehaztu.

-
Azpieremuaren antolamendu xehatua zehazteko helburuarekin, Hiri Antolamenduko Plan Berezia sustatu, Plan Orokorraren Berrikuspen Partziala garatuz.

*
Irizpide materialak:

-
550 etxebizitza berri inguruko garapena proposatu, egokiak somatzen diren iharduera ekonomikoetara, ekipamenduetara, e.a. zuzendutako eraikuntzekin osatuz. Beti ere bideragarritasun ekonomikoaren baldintzapean. Hau da, eremuaren garapena bere bideragarritasun ekonomikora lotuta egongo da eta honen arabera zehaztuko da, bai etxebizitza kopurua, bai hauen izaera. Beti ere, Udalaren asmoa ahalik eta alokairiu sozialeko etxebizitza eraikitzea izango delarik.

-
Bonberenea mantendu, honetarako egokiak izan daitezkeen neurri zehatzak  aipatutako Plan Berezian finkatuz. 

-
Feriala mantendu, honetarako egokiak izan daitezkeen neurri zehatzak aipatutako Plan Berezian finkatuz. 

-
Dauden beste eraikuntzak mantentzeari edo ez mantentzeari buruzko erabakiak Plan Berezian zehaztu.

-
2009ko Plan Orokorreko proposamenak kontsolidatu, etxebizitzen errejimen juridiko-ekonomikoari dagokionez (babes ofizialeko etxebizitzen portzentaiak, e.a.), nahiz eta guztizko kopuruak aldatu.

“33. Bedaioko hirigunea” 

*
Irizpide formalak: 

-
Egiturazko antolamendua Plan Orokorraren Berrikuspen Partzialean zehaztu.

-
Eremuaren antolamendu xehatua zehazteko helburuarekin, Hiri Antolamenduko Plan Berezia sustatu, Plan Orokorraren Berrikuspen Partziala garatuz.

*
Irizpide materialak:

-
Eremuaren mugak eta azalerari dagokionez, Aurrerapenaren 2. aukerari lotutako parametroak erreferentziaz hartu, Berrikuspen Partzialaren behin betiko proiektua egiterakoan eta izapidetzerakoan ontzat eta justifikatuak jo daitezkeen aldaketen salbuespenekin.

-
6 edo 8 etxebizitza berri inguruko garapena proposatu, Berrikuspen Partzialaren behin betiko proiektua egiterakoan eta izapidetzerakoan ontzat eta justifikatuak jo daitezkeen aldaketen salbuespenekin.

“22 Usabal industrialdea 1” eta “23 Usabal industrialdea 2”
Egun dauden iharduerei ahalik eta etekin gehiena atera asmoz, egungo alineazio eta bolumetriaren barruan eraikigarritasuna handitzeko aukera ematea.

4. eta 5. kategoriako komertzio erabilpenen kokapena
Horretara espreski zuzendutako eremuetan soilik ahalbidetzea.

Beste zenbait gai
Indarrean dagoen Plan Orokorraren proposamen orokorrak aurreko helburu eta irizpideetara egokitu. Besteen artean gai hauei buruzko proposamenak: lurraren sailkapena; aurreikusitako etxebizitza garapenak; aurreikusitako garapen industrialak eta hirugarren sektorearekin lotutakoak; errepide sarea; esparru libre orokorrak.
